
REXISTRO XERAL DA VALEDORA DO POBO
SANTIAGO DE COMPOSTELA
Data: 23/12/20219:31:21

SAIDA 19827/21

reclamante:| N < r<oresentocion

Expediente. N2 RSCTG 193/2021

ASUNTO: Resolucion da Comision da Transparencia de Galicia na reclamacién
presentada ao amparo do artigo 28 da Lei 1/2016, do 18 de xaneiro, de
transparencia e bo goberno

Vista a reclamacion presentada por _ en representacion da [ NN

B cdiante escrito do 25 de novembro de 2021, e considerando os antecedentes
e fundamentos xuridicos que se especifican a continuacion, a Comision da Transparencia na
sesion celebrada o dia 21 de decembro de 2021, adopta a seguinte resolucion:

ANTECEDENTES

Primeiro. | - representacion da |G oosentou.

mediante escrito con entrada no rexistro do Valedor do Pobo o 25 de novembro de 2021,
unha reclamacidon ao amparo do disposto no artigo 28 da Lei 1/2016, do 18 de xaneiro, de
transparencia e bo goberno, Resolucion do 24 de novembro de 2021, da Direccion Xeral de
Turismo de Galicia pola que se inadmite a sua solicitude de acceso aos Novos modelos para a
competitividade turistica na ria de Muros-Noia da ADR Muros-Noia, promovido pola
Asociacién Rural de Desenvolvemento da Ria de Muros-Noia, e aos informes, oficios e
resolucions que sobre a mesma obren en poder da Xunta de Galicia.

O reclamante solicita que se atenda as peticions de informacion formuladas.

O escrito vifia acompanado de copia da solicitude presentada, e esta asinada con certificado
de representante da Fundacion.

Segundo. Con data do 29 de novembro de 2021 déuselle traslado da documentacion achegada
polo reclamante a Vicepresidencia Primeira e Conselleria de Presidencia, Xustiza e Turismo
para que, en cumprimento da normativa de transparencia, achegase informe e copia completa
e ordenada do expediente.

Terceiro. Con data do 10 de decembro de 2021 Vicepresidencia Primeira e Conselleria de
Presidencia, Xustiza e Turismo contesta a peticidn remitindo informe e copia do expediente
instruido.

Neste informe, indicase que se inadmitiu o acceso d informacién solicitada por tratarse de
informacion en curso de elaboracion.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacion publica
e bo goberno, de caracter basico na sua practica totalidade, establece que contra toda
resolucidon expresa ou presunta en materia de acceso a informacion, poderd interpoferse
unha reclamacidn ante o Consejo de Transparencia y Buen Gobierno, con caracter potestativo
e previa a sua impugnacion en via contencioso-administrativa. Esa mesma lei, na sua
disposicion adicional cuarta, establece que a resolucion da reclamacidn prevista no artigo 24
corresponderd, nos supostos de resolucidns ditadas polas Administracidns das Comunidades
autonomas e o seu sector publico, e polas Entidades Locais comprendidas no seu ambito
territorial, ao drgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucién expresa ou presunta en materia de acceso & informacién publica,
poderad interpofierse unha reclamacion ante o Valedor do Pobo, correspondendo @ Comisién
da Transparencia, de acordo co disposto no artigo 33, a resolucion das devanditas
reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacidn axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamaciéns contra resolucions en materia de acceso & informacién, que ten caracter
potestativo e previo & impugnacion en via contencioso-administrativa, axustaran a sua
tramitacion ao disposto na lexislacion de procedemento administrativo comun en materia de
recursos.



& B (+34)981 569740 . RaagoHore, 65
( 15700, Santiago de Compostela
ACoruda

. . .
1 info@comisiondatransparencia.gal Laid www.comisiondatransparencia.gal

Terceiro. Dereito de acceso a informacion publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder & informacidn publica, entendida esta como os contidos ou documentos, calquera
que sexa o seu formato ou soporte, que consten en poder dalgun dos suxeitos incluidos no
ambito de aplicacidn desta lei e que fosen elaborados ou adquiridos en exercicio das suas
funcidns, do mesmo xeito que a definicion contida no artigo 13 da Lei estatal 19/2013 que ten
caracter basico.

O concepto de informacion publica e o dereito de acceso @ mesma configuranse de forma
ampla tanto na normativa autonémica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso a
informacién (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso a informacion publica e as normas de bo
goberno deben ser os eixos fundamentais de toda accion politica e sé cando a accién dos
responsables publicos sométese a escrutinio, cando os cidadans poden cofiecer como se
toman as decisiéns que lles afectan, como se manexan os fondos publicos ou baixo que
criterios acttian as nosas institucions podese falar do inicio dun proceso no que os poderes
publicos comezan a responder a unha sociedade que é critica, esixente e que demanda
participaciédn dos poderes publicos.

Pola sua banda, a Lei galega 1/2016, sinala na sta Exposicién de Motivos que a crecente
esixencia cidada de control publico da actuacion das administracidns aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacidns fronte as
resoluciéns en materia de acceso a informacion publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucidn expresa ou presunta en
materia de acceso a informacion poderd interpofierse unha reclamacion con caracter
potestativo e previo 4 sia impugnacion na via contencioso-administrativa.

Esta reclamacion interpofierase no prazo dun mes para contar desde o dia seguinte ao da
notificacidn do acto impugnado ou desde o dia seguinte a aquel no que se produzan os efectos
do silencio administrativo.

Dado que segundo consta no expediente remitido, a resolucion ditouse con data do 24 de
novembro de 2021, e a reclamacion ante esta Comision se interpuxo o 25 do mesmo mes,
debe admitirse a reclamacidn por estar presentada en prazo.

Quinto.- Anélise do expediente

O alcance do dereito de acceso & informacion esta configurado no noso ordenamento xuridico
de forma amplia e cobra especial importancia respecto dos limites do dereito e especialmente
respecto da aplicacion das causas de inadmision das solicitudes, debendo estas restricions,
ser as minimas e someterse a un escrutinio severo. Débese por tanto ser moi esixente na
andlise do deber de motivacidn das resolucidns nas que se inadmita unha solicitude de acceso
ainformacién. Hai que partir de que as causas de inadmision expresadas no referido artigo 18
da Lei 19/2013, operan como restricions, e como estableceu o Consejo de Transparencia y
Buen Gobierno no seu Criterio Interpretativo 6/2015, do 12 de novembro, a inadmisién dunha
solicitude de informacion publica ten como consecuencia inmediata a finalizacion do
procedemento, polo que é fundamental que a resolucién estea suficientemente motivada,
especificando as causas concretas legais ou materiais aplicables ao caso concreto.

No referente & causa de inadmisidn por tratarse de informacidon que estea en curso de
elaboracion ou de publicacion xeral (art. 18. 1 a) Lei 19/2013), debe entenderse aplicable para
os supostos nos que a informacién e especialmente o documento concretamente solicitado
(neste caso, informes, oficios e resolucidns) non existan como tal sendén que deban de
elaborarse ou estea en trémite de elaborarse. E dicir, que a informacion ou mais ben
documento solicitado non exista como tal por non contar cos seus elementos ou porque a
informacion que debe integrar non se integrou definitivamente.

Para aplicar esta causa de inadmisidn o suxeito obrigado tera que describir concretamente o
estado de elaboracion ou falla de elaboracion da informacidn solicitada. Ademais, debe
informar de canto tempo pode restar para a finalizacidon completa do documento o
informacion que permitise solicitar o seu acceso no futuro sen que procedese a sUa
inadmisién.

De igual modo, habera que dar acceso a informacién que formando parte do expediente non
finalizado, si que estea xa elaborada baixo o réxime de acceso parcial. Non pode equipararse
informacion gque estea en curso de elaboracion con procedemento non terminado, tendo en
conta que o feito de que este non finalizase non implica que non existan documentos
integrantes do expediente correspondente que xa se atopen elaborados e respecto a os cales,

por tanto, non concorre a causa de inadmision referida. Unha interpretacion literal da norma
indica que o que debe estar en fase de elaboracion ou publicacion é a informacion ou
documentacion que se solicite, non o procedemento dentro do cal se atopa a mesma.

Nin no informe emitido pola Axencia Turismo de Galicia, nin na resolucién impugnada, se
motiva 0 mais minimo a causa de inadmision da solicitude, que simplemente se limitan a citar
a causa de inadmision. Procede por tanto que pola dita Axencia, se proporcione a entidade
solicitante os informes ou documentos finalizados que se atopen no dito expediente,
(examinando a posible concorrencia dalgun limite no acceso, e xustificandoo convintemente
de ser o caso), indicdndolle o tempo no que previsiblemente o resto da informacién ou
documentacidn estea finalizada, e que en aplicaciéon do disposto no artigo 25.3, deberia
remitirselle sen necesidade de presentar nova solicitude.

En base aos feitos e fundamentos de dereito anteriormente expresados, a Comision da
Transparencia,

ACORDA

Primeiro: Estimar a reclamacion presentada por_ en representacion da
B o cat: do 25 de novembro de 2021, contra a Resolucién do 24 de
novembro de 2021, da Direccion Xeral de Turismo de Galicia pola que se inadmite a sta
solicitude de acceso aos Novos modelos para a competitividade turistica na ria de Muros-Noia.

Segundo: Instar a Axencia Turismo de Galicia, a que, no prazo maximo de 10 dias habiles,
responda & peticion de informacién solicitada de acordo co fundamento xuridico quinto desta
resolucion, respectando os limites dos artigos 14 e 15 da Lei 19/2013, do 9 de decembro, e 0
artigo 22 da mesma lei, no que fai 8 formalizacidn do acceso.

Terceiro: Instar a Axencia Turismo de Galicia, a que, no prazo maximo de 15 dias habiles,
remita a esta Comisién da Transparencia copia do envio ao reclamante da informacién
solicitada.

Contra esta resolucidon que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte d notificacion desta resolucion, ante a Sala do contencioso-
administrativo do Tribunal Superior de Xustiza de Galicia, de conformidade co previsto no

artigo 10.1 da Lei 29/1998, do 13 de xullo, reguladora da xurisdicion contencioso-

administrativa.

Santiago de Compostela,

